
ARGIBIDE OROKORRAK ETA BALIOESPENA

1. Proban bi aukera (A eta B) emango dira eta horietatik bat hautatu beharko duzu.

2. Soilik hautatu duzun (A edo B) aukerako galderei erantzun. Behin aukera bat hautaturik, soilik
balioetsiko dira aukera horretatik erantzundako galderak.

3. Atal bakoitzean adierazten da lor daitekeen puntuazioa.

4. Erantzun guztiak erantzun-koadernoan idatzi behar dira, ez enuntziatuan.

5. Proba teorikoko erantzunak hurrenkeran eta bi zutabetan idatzi behar dira koadernoaren lehen orrialdean.

Lehen zutabean, lehen hamar galderen erantzunak jarriko dira, eta, bigarrenean, berriz, azken hamar
galderenak.

A AUKERA

A) PROBA TEORIKOA
Erantzunetatik bat bakarrik da zuzena. Erantzun zuzena: 0'3. Erantzun okerra: -0'1. Erantzunik
gabe: ez da kontuan hartzen. Puntuazioa gehienez: 6 puntu. Puntuazioa gutxienez: 0 puntu.

1. Akzioak honelako baliabidea dira:
a) Fisikoa.

b) Ukigarria.

c) Ukiezina.

2. Schumpeter-en arabera, enpresaburuaren eginkizun nagusia hau da:
a) Aurreikuspena.

b) Asmakuntza.

c) Berrikuntza.

3. Sozietate kapitalistaren adibide bat da:
a) Sozietate kolektiboa.

b) Erantzukizun mugatuko sozietatea.

c¢) Kooperatiba-sozietatea.

4. Produktuari ezaugarri gehigarriak eranstea honen erakusgarri da:
a) Espezializazioa.

b) Dibertsifikazioa.

¢) Integrazio bertikala.

5. Joint-venture esaten zaio honako hauek hartzen duten legezko itxurari:
a) Absorzioaren bidezko fusioak

b) Holding-ak.

c) Aliantza estrategikoak.

6. Kontua:

a) Kontabilitateak ondareko elementu baten edo batzuen balioa errepresentatzeko erabiltzen duen tresna da.
b) Hiru zatitan banatzen da.

¢) U itxuran errepresentatzen da.



7. Oroitidazkia:
a) Ekitaldi hasieran prestatzen da.

b) Hiru hilabetero prestatu behar da.
¢) Urteko Kontuen barruan dago.

8. Finantza-inbertsioak:

a) Epe laburrerako dira.

b) Epe luzerako dira.

c) Bai epe laburrerako, bai epe luzerako izan daitezke.

9. Bazkideen ekarpenak dira:

a) Epe laburrerako finantza-baliabideak.
b) Norberaren finantza-baliabideak.

¢) Barneko finantza-baliabideak.

10. Kontu korronteko maileguan:

a) Irekiera-komisioa aldizka kobratzen da.

b) Erabilgarritasun komisioa ezarritako kreditu-mugaren gaineko ehunekoa da.
c) Kontratua kreditu-poliza izeneko dokumentu batean gauzatzen da.

11. Kapital-zabalkuntza batean, akzio liberatuak dira:

a) Enpresa erabakietan parte hartzeko eskubiderik ez duten akzioak.
b) Akziodunek deus ordaindu beharrik ez duten akzioak.

c¢) Dibidendoak jasotzeko eskubiderik ez duten akzioak.

12. Informazioa honelako ekoizpen-faktorea da:
a) Sortzailea.

b) Oinarrizkoa.

c¢) Zuzendaritzakoa.

13. JIT filosofia:

a) Bstatu Batuetako enpresan dauka jatorria.

b) Oso egokia da hazkunde bizkorreko merkatuentzat.

¢) Produktu-barietate zabal baten lote txikiak fabrikatzen ditu.

14, Batez besteko kostu osoa ez da:

a) Batez besteko kostu finkoaren eta batez besteko kostu aldakorraren batura.
b) Kostu osoa zati ekoiztutako unitate-kopurua.

¢) Ekoiztutako azken unitatearen kostua.

15. Biltegiratze-kostuen barruan daude:

a) Eskabidea egiteak sortzen dituen kostuak.

b) Biltegiratutako ondasunen zaharkitzeak eragindako kostuak.
c¢) Inbentarioen haustura-kostuak.

16. Erabilgarritasuna:

a) Kontsumitzaileen nahien formulazio berariazkoa da.

b) Behar bat asetzeko borondatea da.

c) Truke batean baliozko zerbait jasotzean izandako satisfazioaren neurria da.




17. Plangintzaren barruan, arauak:
a) Prozedurak baino malguagoak dira.
b) Interpreta daitezke.

c) Egoera jakin batzuetan zer egin eta zer ez den egin behar adierazten dute.

18. Enpresa bateko kudeatzailearen lanpostuak ezaugarri hau du:
a) Espezializazio txikia.

b) Autonomia txikia.
¢) Errotazio handia

19. Herzberg-en bi faktoreen teoriaren arabera, honako hau mantentze faktorearen adibide bat

litzateke:

a) Gune egoki batean lan egitea.

b) Esker ona.
c) Lana bera.

20. Sektore batean lehia handiagoa izango da:

a) Sektorea kontzentraturik baldin badago.
b) Balizko lehiakideen mehatxurik ez baldin badago.
¢) Hornitzaile gutxi baldin badaude.

B) PROBA PRAKTIKOA

LEHEN ARIKETA

(GEHIENEZ ERE: PUNTU 1)

Inbertsiogile batek 50 milioi euro ditu proiektu berriak abian jartzeko. Bere finantza-
aholkulariek lau aukera hauek aurkeztu dizkiote (milioi eurotan):

INBERTSIOAREN _ ;
PROIEKTUA | rm revon | 1 URTEA 2. URTEA 3. URTEA
A 25 15 20 5
B 10 10 10 10
C 30 20 15 5
D 15 ; 10 5 5

Kapital-kostua % 15ekoa da. Ordena itzazu inbertsio-proiektuak balio eguneratu garbiaren

metodoaren arabera, eta adierazi zein proiektu burutuko diren. Demostratu.

Oharra: bi hamarrenekin biribildu zifrak.




BIGARREN ARIKETA (GEHIENEZ ERE: 3 PUNTU)

Gozotasunak enpresak gozokiak ekoizten ditu. Honako hauek dira enpresa horrek 2007ko
abenduaren 3 In dituen kontuen saldoak eurotan:

Ibilgetu materialaren amortizazio metatua 1.250
Informatika-aplikazioak 12.500
Bankuetako kontu korronteak 5.500
Kapital soziala 68.520
Bezeroak, kobratu beharreko merkataritzako efektuak 21.000
Epe laburrerako zorrak kreditu-entitateekin 3.100
Epe luzerako zorrak kreditu-entitateekin 9.200
Zordunak PRl

Garraio-elementuak 20.000
Ogasun Publikoa, zerga-kontzeptuen hartzekoduna 3.100
Salgaiak 10.000
Altzariak 3.750
Galerak eta irabaziak (1) o?

Hornitzaileak 21.800
Legezko erreserba 34.400
Lurrak eta ondasun naturalak . 60.000

Ustiapen-sarrerak 43.113 euro izan ziren 2007an, eta ustiapen-gastuak, berriz, 25.309
euro.

Finantza-gastuak kalkulatzen dira jakinik zorraren batez besteko interes-tasa % 7 izan dela
urte horretan.

Irabaziaren gaineko Zergaren ezarpen-tasa % 35 da.
(1) Idatzi Galerak eta Irabaziak lortzeko egin diren kalkuluak.

a) Idatzi Egoera balantzea, ondare-masen arabera sailkatua, eta ordenatu aktiboa likidezia
txikienetik handienera eta pasiboa galdagarriatsun txikienetik handienera. (1,75 puntu)

b) Azter ezazu enpresaren finantza-egoera, erabilitako ratioak aipatuz. Interpreta itzazu
lorturiko emaitzak. (1,25 puntu)

OHARRA: bi hamarrenekin biribildu zifrak.

